
 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

Nuuskrummels          Donderdag 25 Januarie 2024 
Die bossies in jou lewe - Daar is niks lekkerder as ’n sappige, groot, bloedrooi aarbei nie. En as jy in die Kaap bly, word jy oor 
Desember bederf met dié lekkerny, te koop op ’n aarbei plaas naby jou of sommer in ’n winkel om die draai. ’n Arbei kan maklik 
die palm van jou hand vol lê, so groot is dit. Natuurlik bied die plase ’n baie groot aantrekking vir toeriste oor Desember. Jy pluk 
jou eie aarbeie, weeg dit, betaal en smul dan heerlik daaraan. Foto’s van aarbei-pret op die plase word gedeel en selfies word 
geneem, ’n herinnering vir later. Wanneer die toeriste weer tuis is, lê die grond leeg. Die bossies neem die lande êrens in Januarie 
oor. Dit kom oornag, skiet kniehoogte op. Dit staan oral.  Die een dag staan die lande vol bossies en die volgende dag is alles 
weg...uitgehaal. Wortel en tak. Die lande word weer voorberei vir die nuwe seisoen.  
 

Ek wonder wat sal gebeur as daar niemand is wat ’n hand oor dié bossies hou nie, dit nie daagliks uitroei nie? Die bossies sal 
die nuwe aarbeiplante seker verdring en dood druk?  As die bossies net gelos word, gaan dit ongekende skade aanrig en sal die 
lande dalk van voor af voorberei moet word. Dan sal niemand oor Desember aarbeie kan pluk nie en niemand wil bossies eet 
nie. 
 

Maar tog pluk baie mense in hul eie lewe eerder bossies, in plaas van aarbeie (figuurlik). Die bossies in jou lewe...Bossies kan 
oornag in jou lewe opskiet en jou lewe oorweldig. Die natuur leer ons hier ‘n les. Roei die onkruid uit, daagliks. Hoe langer jy dit 
los, hoe moeiliker raak dit om dit te hanteer en met wortel en tak uit te roei. Moenie toelaat dat negatiwiteit, negatiewe 
herinneringe en mense in jou verlede en nou, wortel skiet en oorneem nie. Dit moet daagliks hanteer word en met jou hand styf 
in God se hand is dit moontlik om die taaiste bossie en onkruid in jou lewe aan te pak en uit te roei. Dan kan jy die seisoene van 
die lewe met blydskap omarm. 
 

Die seisoene van die lewe - Ons is bevoorreg om in die mooiste plek in die land te bly, en dié wat daagliks tussen Strand en 
Stellenbosch (en ander dorpe in die Wes-Kaap) pendel, verlustig hulle in die mooi om ons en ook sien ons hoe die seisoene 
verander. Herfs is vir my die mooiste maand. ’n Kaleidoskoop van kleure hang aan die bome – wat dit ’n pragtige lewendige 
skildery maak. Dis asof ’n groot verfkwas strepe van rooi, oranje, geel, goud en bruin oor die bome gevee het, dit is prentjie mooi. 
Winter stroop die mooi af, net kaal takke bly in die reën hang. Lente bring weer nuwe lewe. Bloeisels. Wit en pienk. Lowergroen 
bome begroet jou in die somer en wanneer die eerste blare verkleur – die eerste tekens dat herfs op pad is. In Stellenbosch 
staan daar êrens ’n boom sonder lewe en sonder blare. Daar is nie skaduwee nie, geen hoop nie. Die boom is omring deur 
welige, pragtige akkerbome.  
 

Ons kan die mooi van die seisoene in ons lewe omarm, of ons kan wees soos die boom op Stellenbosch...sonder lewe en sonder 
hoop. Maar ek glo jy wil skaduwee gee vir jou hartsmense wanneer dit warm is, hoop gee vir die wat dit nodig het. Lief hê, 
omgee, dáár wees wanneer dit saak maak (en wanneer dit ook nie saak maak nie). Kleur jou en ander se lewens in, soos die 
kaleidoskoop van herfskleure. Deel jou liefde en omgee, soos die lente bloeisels hoop en nuwe lewe bring. En wanneer dit 
stormweer is, staan sterk soos die kaal gestroopte bome in die winter, want as jy weer sien, is alles lowergroen.            Riata Nel 

Druiwe uit die Hex 

Sperdatum vir HIERDIE Druiwe van 

27/28 naweek, is Vrydag, 26 Jan @ 11h00. 

- Direk  vooraf EFT asb 

- Afhaal SONDAG 28 JANUARIE net na diens 

of voor 11:00 by Langies Langenhoven se 

woning te Jenningstraat 63 - stapafstand - pad af 

vanaf kerk. 



 

 

 

 

 

 

 

 
 

 

 

 

 

 

 

SNUFFELMARK 

 As jy kaste reg pak, huis op pak, items wil weg gee….skenk dit vir die kerk se 

Snuffelmark. Die items word sorteer en die laaste Woensdag van elke maand, teen 

kosprys verkoop.   

Kom gee dit gerus af by die kerkkantoor tydens kantoor-ure. 

 Jy kan jou klere, meubels, skoene, gordyne, komberse, kussings, kinderspeelgoed, 

kombuisware, bekers, koppies, pierings, skilderye  en meer skenk.  

  

Snuffelmark datums vir 2024 

  

Woensdag 12h00 

31 Januarie 
28 Februarie 

27 Maart 

Geen mark in April 

29 Mei 

26 Junie 

31 Julie 

28 Augustus 

25 September (Laaste Mark) 

 
  

  

WhatsApp Groepe 

  

Lourensrivier-WhatsApp Groep. Stuur ‘n WhatsApp met jou naam na 0825605283 as jy op 

die kerk se WhatsApp groep wil wees.  

  
  

Lourensrivier-Gebeds WhatsApp Groep. Stuur ‘n WhatsApp met jou naam na 0826929086 

as jy op dié groep wil wees. Slegs gebedsversoeke word hier gedeel. 

VOORBIDDING 

Voorbidding vir die 

Sondagboodskap 
  

  

Ons bid vir gesondheid en 

beterskap: 

Tannie Christine Steenberg is in die 

hospitaal. Ons bid vir spoedige 

beterskap! 

  

Vir hospitaalbesoek of tuisbesoek, 

kontak ds. Derick 0823336012 



Dankoffer:  
Jy kan ook jou dankoffer en 

bydraes vir die gemeente deur 
die 

ZAPPER selfoon toepassing 
gee. 

Vir meer inligting of navrae: 
Charlene @ 0218535991 

 
  
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Baie geluk aan 

almal wat die 

week verjaar! DAGBOEK VIR DIE WEEK 
  

Sondag 28 Januarie 
09:00 Erediens 

09:00 Kinderkerk 
17:30 Lifeline Jeug 

  
Woensdag 31 Januarie 

08:00 Senior Manne 
09:00 Vrouebiduur 
12:00 Snuffelmark 

  
Donderdag 01 Februarie 
09:30 Vroue Bybelstudie 

 
Vrydag 02 Februarie 

05:30 Mannegroep 
  

Sondag 04 Februarie 
09:00 Erediens 

09:00 Kinderkerk 
17:30 Lifeline Jeug 

KINDERKERK 

(Voorskools & Laerskool). Sondae 09:00 tydens skoolkwartale. Karin 0836430653 

 

LIFELINE JEUG 

Hoërskool leerders Sondae 17:30 by die kerk, of soos gereël. Adriaan (Attie) 0794422230 

 

JONG VOLWASSENES 

Kontak Attie vir meer inligting 0794422230 

 MANNE GEBEDSGROEP 

Vrydae 05:30 in gebedskamer 

Johan 0824664758 

  

SENIOR MANNE 

Woensdae 08:00 voor in kerk  

0834564826 

  

VROUE BYBELSTUDIE 

Elke tweede Donderdag in kleinsaal  

Jo Potgieter 0745162363 

Kontak die kerkkantoor om in te 

skakel, of vir meer inligting:  

(021) 853-5991 

  

RAPHA VROUE 

Elke tweede Maandag. 

  

VROUE GEBEDSGROEP 

Woensdae 09:00 in konsistorie 



Dink en Doen 

Vir die Week 

 

Ek is dankbaar en waardeer... 
 

My Persoonlike Doelwitte... 

Wat was die beste ding van die week? 

3 Dinge wat ek gedoen het en waarop ek trots is: 

1. 

2. 

3. 

My persoonlike groei doelwitte 

Die week se uitdagings en struikelblokke 



  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Die lesse wat ek die week geleer het: 

 My doelwitte vir die week / voornemens 

My aksiestappe om die doel/voornemens te bereik: 



 

 

 

 

 

 

 
 
 

 

 

 

 

 
  

BYBELLEES 
 

Die laaste 3 weke 

se Bybellees 



  

  

  

  

  

  

Ondersteun asb ons adverteerders 



 BERG-EN-SEEKLUB VIR SENIOR BURGERS 

 

Donderdag, 1 Februarie 2024 om 9:25 

NG Moederkerk Somerset Wes (Andries Pretoriusstraat) 

Spreker: Mev Corrie du Toit 

Onderwerp:  Skoenlappers. Sy het by ‘n vorige geleentheid ‘n treffende aanbieding oor 

naaldekokers gedoen. 

Almal welkom! 

Lede: R10/Nie-lede R20 
 

SONDAG 28 JANUARIE DEURKOLLEKTE: 

BEDIENING AAN DIE DOWES 


